
УДК 615.322 

ГУЛИМАНСАР ЎСИМЛИГИНИНГ АЛЛЕРГИК КАСАЛЛИКЛАРДА ҚЎЛЛАШ ВА 

САМАРАДОРЛИГИНИ БАҲОЛАШ 

Исмоилова М.Ю. 

Абу Али ибн Сино номидаги Бухоро давлат тиббиёт институти, Бухоро ш., Ўзбекистон 

ismoilova.mushtari@bsmi.uz 

 

Резюме. Жаҳон соғлиқни сақлаш ташкилоти (ЖССТ) маълумотларига кўра, аллергик 

патологиялар билан оғриган беморларнинг сони доимий равишда ўсиб бормоқда, бу экологик 

вазиятнинг ўзгариши, саноатлаштиришнинг ўсиши, турмуш тарзи ва овқатланишнинг ўзгариши 

билан боғлиқ. Янги антиаллергик воситаларни яратиш учун истиқболли ўсимлик манбаларидан бири 

гулимансар ўсимлиги ҳисобланади (Carthamus tinctorius L.). Мақолада гулимансар ўсимлигининг 

аллергик касалликларда қўллаш ва самарадорлигини баҳолашдан иборат.  

Калит сўзлари: Гулимансар, аллергик касалликлар ва лютеолин моддаси. 

 

APPLICATION OF THE SAFFLOWER PLANT IN ALLERGIC DISEASES AND EVALUATION 

OF ITS EFFECTIVENESS  

Ismailova M.Yu. 

Bukhara State Medical Institute named after Abu Ali ibn Sino, Bukhara, Uzbekistan 

ismoilova.mushtari@bsmi.uz 

 

Resume. According to the World Health Organization (WHO), the number of patients suffering from 

allergic pathologies is constantly growing, which is associated with changes in the environmental situation, 

increased industrialization, changes in lifestyle and nutrition. One of the promising plant sources for the 

creation of new antiallergic agents is the safflower plant (Carthamus tinctorius L.). The article describes the 

use and effectiveness of safflower in allergic diseases. 

Keywords: Safflower flower, allergic diseases and luteolin. 

 

ПРИМЕНЕНИЕ РАСТЕНИЯ САФЛОРА ПРИ АЛЛЕРГИЧЕСКИХ ЗАБОЛЕВАНИЯХ И 

ОЦЕНКА ЕГО ЭФФЕКТИВНОСТИ 

Исмаилова М.Ю. 

Бухарский государственный медицинский институт имени Абу Али ибн Сино, г. Бухара, Узбекистан 

ismoilova.mushtari@bsmi.uz 

 

Резюме. По данным Всемирной организации здравоохранения (ВОЗ), число больных, 

страдающих аллергическими патологиями, постоянно растет, что связано с изменением 

экологической обстановки, усилением индустриализации, изменением образа жизни и питания. 

Одним из перспективных растительных источников для создания новых противоаллергических 

средств является растение сафлора (Carthamus tinctorius L.). В статье описывается применение и 

эффективность цветок сафлора при аллергических заболеваниях. 

Ключевые слова: Цветок сафлора, аллергические заболевания и лютеолин. 

 

Долзарблиги. Aллергик касалликлар жиддий тиббий ва ижтимоий муаммо бўлиб, бутун дунё 

аҳолисининг муҳим қисмига таъсир қилади. Жаҳон соғлиқни сақлаш ташкилоти (ЖССТ) 

маълумотларига кўра, аллергик патологиялар билан оғриган беморларнинг сони доимий равишда 

ўсиб бормоқда, бу экологик вазиятнинг ўзгариши, саноатлаштиришнинг ўсиши, турмуш тарзи ва 

овқатланишнинг ўзгариши билан боғлиқ. Aллергик ринит, бронхиал астма, атопик дерматит ва 

эшакэми(крапивныца) каби энг кенг тарқалган аллергик касалликлар беморларнинг ҳаёт сифатини 

сезиларли даражада пасайтиради ва доимий даволанишни талаб қилади. 

Ҳозирги вақтда аллергия фармакотерапияси антигистаминлар, кортикостероидлар, 

иммуномодуляторлар ва бошқа дориларни ўз ичига олади, аммо улардан фойдаланиш кўпинча ён 

таъсирлар, узоқ муддатли фойдаланиш билан терапияга сезгирликнинг пасайиши ва беморларнинг 

ёши ёки соғлиғига чекловлар билан бирга келади. Шу муносабат билан, аниқ антиаллергик фаоллик 

ва қулай хавфсизлик профилига эга янги ўсимлик препаратларини излаш илмий тадқиқотнинг 

долзарб йўналиши ҳисобланади. 

Сўнгги ўн йилликларда синтетик дориларга алтернатив сифатида ўсимлик препаратларига 

қизиқиш ортиб бормоқда. Гулимансар (Carthamus tinctorius L.) ўсимлиги турли мамлакатларда, 

хусусан, Хитой ва Ҳиндистонда халқ табобатида анъанавий равишда қўлланиладиган истиқболли 

доривор ўсимликлардан биридир. Гулимансар гуллари флавоноидлар, каротиноидлар, сафлор 

кислотаси каби биологик фаол бирикмаларга ва фармакологик хусусиятга эга бошқа моддаларга бой. 

Замонавий тадқиқотлар махсаргули ўсимлигининг яллиғланишга қарши, антиоксидант, 

гепатопротектив, кардиопротектив ва диабетга қарши таъсирга эга эканлигини тасдиқлайди. Юрак-

қон томир касалликлари, қандли диабет ва сурункали яллиғланиш жараёнлари кўпайиб 

бораётганлиги сабабли, гулимансар ўсимлигининг доривор салоҳиятини ўрганиш айниқса долзарб 

бўлиб бормоқда.Шундай қилиб, гулимансар гулларининг фармакологик хусусиятлари ва уларнинг 

шифобахш фойдалари ҳақида адабиётларни ўрганиш ушбу ўсимликни ўрганишда муҳим қадам 

бўлиб, мавжуд илмий маълумотларни умумлаштириш ва кейинги тадқиқотлар учун истиқболли 

йўналишларни аниқлаш имконини беради. 

Янги антиаллергик воситаларни яратиш учун истиқболли ўсимлик манбаларидан бири 

гулимансар ўсимлиги ҳисобланади. (Carthamus tinctorius L.) Яллиғланишга қарши, антиоксидант, 

иммуномодулятор ва антигистамин хусусиятлари туфайли бу ўсимлик узоқ вақтдан бери турли 

мамлакатларда анъанавий тиббиётда қўлланилган. Бироқ, аллергик касалликларда унинг 

фармакологик механизмлари етарлича ўрганилмаган, бу эса қўшимча илмий таҳлил ва экспериментал 

илмий изланишни ва тасдиқлашни талаб қилади.Шундай қилиб, гулимансар ўсимлигининг 

фармакологик хусусиятларини ўрганиш ва унинг аллергик касалликларда самарадорлигини баҳолаш 

хавфсиз ва самарали ўсимлик препаратларини яратишга қаратилган замонавий тиббиёт ва 

фармакологиянинг муҳим йўналишидир. 

Бугунги кунда ўсимликлар тиббиёт амалиётининг турли соҳаларида қўлланиладиган дори 

воситаларининг энг муҳим манбаларидан биридир. Буни ўсимлик препаратлари фармакологик 

фаолликнинг кенг доирасига эга эканлиги ва қоида тариқасида, оқилона фойдаланилганда ножўя 

таъсирларни келтириб чиқармаслиги билан изоҳлаш мумкин. Доривор хом ашё таркибига кирадиган 

биологик фаол моддаларнинг комбинацияси мураккаб ва бир-бирини тўлдирувчи таъсирга эга. Шу 

муносабат билан доривор хом ашёнинг янги турларини ўрганиш ва уларни илмий тиббиётга жорий 

этиш замонавий тиббиётнинг асосий вазифаларидан биридир. 

Сўнгги ўн йил ичида гулимансар  ўсимлиги материалларининг экстрактларидан олинган таҳлил 

натижаларида, унинг иммунотроп таъсири борлиги ҳақида маьлумотлар пайдо бўлди. Гулимансар 

(Carthamus tinctorius) ўсимлиги таркибидаги флавоноид бирикмалари учун турли мамлакатларда 

етиштирилади. Ушбу флавоноидлар кўплаб соҳаларда дори воситалари ва бўёқлар сифатида 

фойдаланилади. Гулимансар ўсимлиги таркибидан 60 дан ортиқ флавоноидлар ажратилган. Ушбу 

флавоноидларни икки гуруҳга бўлиш мумкин: махсус ва умумий, иккаласи ҳам фаол ҳисобланади. 

Гулимансар ўсимлигининг хом ашёсидан олинган қуруқ экстрактлардаги флавоноидлар ва 

полифенолларнинг иммуномодуляторлик хусусияти борлиги аниқланди. Айнан полифеноллар 

гуморал иммунитетни рағбатлантириб, қорин парда макрофагларининг функционал фаоллигини 

оширади, шу жумладан иммуносупрессия фонида(циклофосфан)ҳам.  

Гулимансар ўсимлиги таркибидаги флаваноидлар эса гуморал ва ҳужайравий иммунитетини 

стимуллаш хусусиятига эга[15; 16; 17]. Кўриниб турибдики, махсаргули (Carthamus tinctorius) 

антиоксидант, яллиғланишга қарши, оғриқ қолдирувчи, диабетга қарши, антиаллергик, 

гепатопротектив ва антилипидемик таъсир хусусиятларга эга. Бундан ташқари махсаргули дамламаси 

ҳужайра пролиферациясини олдини олишга ёрдам беради. 

Гулимансар ўсимлигининг таркибидаги айнан лютеолин моддаси антиаллергик хусусиятга эга. 

Лютеолин - баъзи доривор, ароматик ўсимликлар ва меваларда жойлашган флавоноид ҳисобланади. 

Лютеолин барча флавоноидлар орасидаги энг кучли ксантин оксидаза ингибиторидир [1,4]. Бу энг 

яхши ўрганилган флавоноид бўлган флавонол куерcетинга қараганда камроқ прооксидант 

потенциалига эга бўлган табиий антиоксидант, аммо хавфсизроқ профилга эга. У мукаммал 

радикалларни тозалаш ва цитопротектив хусусиятларга эга, айниқса мураккаб биологик тизимларда 

синовдан ўтказилганда, у витаминлар каби бошқа антиоксидантлар билан ўзаро таъсир қилиши 

мумкин. Лютеолин циклооксигеназа-2ни ингибитор қилганлиги сабабли яллиғланишга қарши 

фаолликка эга. Яллиғланишга қарши цитокинлар (ИЛ-1б ва ТНФ-а) даражасини пасайтиради. 

Лютеолин яллиғланишга қарши, антиоксидант ва антиаллергик хусусиятларга эга флавоноиддир. Бу, 

аслида, аллергик касалликларда фойдали бўлиши мумкин бўлган интерлейкин-1б (ИЛ-1б) каби 

яллиғланишга қарши цитокинлар даражасини пасайтириши мумкин. Лютеолин уртикар, аллергик 

дерматит ва пичан иситмаси (мавсумий аллергия) каби аллергик касалликларда ёрдам бериши 

мумкин. Лютеолин гистамин ва бошқа яллиғланиш воситачиларининг чиқарилишини бостириш, 

семиз ҳужайраларининг фаоллигини камайтириш (аллергик реакцияларда асосий рол ўйнайди), 

оксидловчи стресс ва яллиғланишни камайтириш хусусиятига эга. Гулимансар ўсимлиги (Carthamus 

tinctorius L.) таркибида лютеолин, шунингдек, аллергик реакцияларни камайтиришга ёрдам берадиган 

бошқа фойдали моддалар мавжуд.   

Мақсади: Аллергик касалликлари бўлган беморларни гулимансар ўсимлигини дамласидан даво 

ва профилактика мақсадида  фойдаланиб, қўллаш ва самарадорлигини баҳолаш. 

Материаллар ва усуллар: тадқиқот Бухоро вилоят кўп тармоқли тиббиёт маркази аллергология 

бўлимида ўтказилди. Биз аллергик касалликлардан поллиноз ва аллергик дерматитлари ташхиси билан 

ётиб даволанаётган ўрта ёшдаги тахминан 25-30 ёшлар атрофидаги (+-5,5 ёш) аёл ва эркак жинсдаги 

беморларни ажратиб олдик. Текширувда 55 нафар эркак ва 42 нафар аёл  жами 97 та бемор иштирок 

этди.Аллерголог шифокори томонидан бир қанча текширишга йўналтирилган. 97 та аллергик 

касаллликлари бор бўлган беморларнинг шикояти(кўз қичишиши, кўз ёшланиши, бурун битиши, 

бурундан сув келиши(ринорея), ҳолсизлик, тери қичишиши, тери қизариши, қаварчиқлар пайдо 

бўлиши белгилари пайдо бўлиши), анамнези(ирсий мойилликлари), лабаротор(умумий қон таҳлилида 

эозинофиллар, ЭЧТ) ва инструментал(риноскопия, бурундан суртма олиш, рентгенография), ИФА  

текширув натижаларига асосланиб, гулимансар ўсимлигининг дамламасини даволанишдан олдинги ва 

кейинги анализ таҳлиллари солиштирилиб кўрилди. Даволаниш пайтида дамлама ичган ва дамлама 

ичмаган беморларнинг натижалари таққосланиб кўрилди.  

Натижалар ва улар муҳокамаси 

Бухоро вилоят кўп тармоқли тиббиёт маркази аллергология бўлимида аллергик касалликлари 

бўлган (айнан поллиноз ва аллергик дерматитлар билан оғриган ) беморлар ўрта ёшдаги тахминан 25-

30 ёшлар атрофидаги (+-5,5 ёш) аёл ва эркак жинсдаги беморларни ажратиб олинди. Текширувда 

иштирок этган 55 нафар эркак ва 42 нафар аёл  жами 97 та бемор иштирок этди. Аллергик 

касаллликлари бўлган беморларни касалликларининг диагностикаси анамнестик маълумотлар, 

характерли клиник белгилар, лаборатория параметрлари ва инструментал тадқиқотлар маълумотлари 

асосида ўрганилди. Олинган таҳлил жавоблари шуни кўрсатадики, субьектив шикоятлар камайганлиги, 

умумий қондаги ва бурундан олинган суртма таркибидаги эозинофиллар, лейкоцитлар ва моноцитлар 

миқдорининг пасайганлиги, ЭЧТ нормаллашганини кўриш мумкин. Поллиноз касаллиги бўлган 

беморларнинг субъектив таҳлил натижалари шуни кўрсатадики, беморларнинг 84% ида бурундан сув 

оқиши(ринорея) камайганлигини,70% беморларда кўз қизариши пасайганлини, кўз ёшланиши 82% га, 

бурун битиши 92% га, бурундан сув оқиши 94 % га камайганлини кўриш мумкин. Қон таҳллилларни 

солиштириб кўрилганда, эозинофиллар сони даводан олдингига нисбатан  56% га камайганлигини, 

ЭЧТ эса 72% га пасайганлигини кўриш мумкин. Инструментал текширувлардан риноскопия 

даволашдан олдин ўтказилганда бурун шиллиқ қаватларнинг қизарганлигини, шишиб, бўртганлигини, 

гиперсекреция борлигини кўриш мумкин. Даводан кейинги ҳолатда бурун шиллиқ қаватларини 

қизариши, шишлари камайган ва гиперсекрециядан беморлар шикоят қилмаганликларини кўриш 

мумкин. Бурундан суртма олинганда эозинофиллар миқдори нормаллашган, рентгенографиясида эса 

бурун  гипертрофияси йўқолганлигини,бурун тузилиши нормада эканлигини  кўриш мумкин. Аллергик 

дерматитни даводан олдинги ва даводан кейинги босқичларини солиштириб кўрилганда, бемор 

шикоятлари яъни тери қизариши-81% га, тери қичишиши-93% га ва қаварчиқларнинг пайдо бўлиши -

97% га камайганлигини кўриш мумкин. Алллергик дерматит касаллигида лабаротор таҳлил 

ўтказилганда қуйидагича ўзгаришларни кузатиш мумкин, қон таҳллилларни солиштириб кўрилганда, 

эозинофиллар сони даводан олдингига нисбатан  84% га камайганлигини, ЭЧТ эса 79% га 

пасайганлигини кўриш мумкин. ИФА таҳлилида Ie-миқдори нормадан  пасайган. 

Хулоса: Бухоро вилоят кўп тармоқли тиббиёт маркази аллергология бўлимида аллергик 

касалликлари бўлган (айнан поллиноз ва аллергик дерматитлар билан оғриган ) беморлар 

ўрганилганда,гулимансар ўсимлиги дамламаси даводан олдин ва даводан кейин ичирилиб 

кўрилганда, субъектив, объектив, лабаратор ва инструментал таҳлиллар таққосланди ва қуйидагича 

хулосага келинди. Текширилган беморлар орасида  поллиноз гулимансар ўсимлиги дамлмасидан 

кейин 92% га тузалганини кўришимиз мумкин, аллергик дерматит эса 89% га беморларнинг 

шикоятларини камайганлиги  аниқланди. Гулимансар ўсимлигида мавжуд бўлган лютеолин аллергик 

реакцияларни бостиришда муҳим рол ўйнайди ва уни қуйидаги касалликлар учун истиқболли давога 

айлантиради:поллиноз (мавсумий аллергик ринит)-касаллигида гистаминнинг чиқарилишини 

камайтиради, бурун шиллиқ қаватининг шишишини, қичишишни, аксиришни ва кўзларнинг 

ёшланишини камайтиради. Яллиғланиш воситачиларини бостиради, бу поллиноз аллергияси 

аломатларини енгиллаштиради.Aллергик дерматит-касаллигида терининг яллиғланиши ва 

қичишишини камайтиради. Семиз ҳужайраларининг фаоллашишини пасайтиради, қизариш ва 

парчаланишни олдини олади. Микроциркуляцияни яхшилайди, терининг тез тикланишига ёрдам 



 

Фундаментал ва клиник тиббиёт ахборотномаси           2025, №3 (17) 143 

 

беради.Гулимансар ўсимлигининг таркибидаги лютеолинмоддасининг антиаллергик таъсир қилиш 

механизми қуйидагича: ЦОГ-2 ва LOX-5 ни ингибирлаб, яллиғланишни камайтиради. Гистаминнинг 

чиқарилишини бостириб аллергик белгиларни  пасайтиради. Семиз ҳужайраларини 

барқарорлаштириб аллергик реакциянинг ривожланишига тўсқинлик қилади.Бундан хулоса 

қиладиган бўлсак, гулимансар ўсимлиги дамламасини аллергик касалликларда даво ва профилактика 

мақсадида ишлатиш самарадорлиги юқори ва хавфсиз ҳисобланади. 

